
‘Dit was ŉ jaar van groei, innovasie, gedissiplineerde toepassing en strategiese mylpale vir Naspers. Ons het na my 
mening nog net begin om uitmuntende waarde vir al ons belanghebbendes te skep, terwyl ons besig is om ŉ 
toonaangewende innoverende e-handelsekosisteem op te bou.’
Fabricio Bloisi 
Uitvoerende hoof

Opstel van die verkorte aankondiging van resultate
Die bondige aankondiging is opgestel onder toesig van die groep se finansiële hoof, 
Nico Marais, GR(SA). Hierdie resultate is op 23 Junie 2025 bekendgemaak.

ADB-program
Bank of New York Mellon bedryf ŉ GlobalBuyDIRECTSM-plan vir Naspers Beperk. 
Vir bykomende inligting, besoek Bank of New York Mellon se webwerf by 
www.globalbuydirect.com of skakel ‘Shareholder Relations’ by 1-888-BNY-ADRS of 
1-800-345-1612 of skryf aan: Bank of New York Mellon, Shareholder Relations Department – 
GlobalBuyDIRECTSM, Church Street Station, PO Box 11258, New York, NY 10286-1258, USA.

Belangrike inligting
Hierdie verslag bevat vooruitskouende verklarings soos omskryf in die Verenigde State 
se ‘Private Securities Litigation Reform Act’ van 1995, met betrekking tot ons finansiële 
posisie, resultate van werksaamhede en besighede. Hierdie vooruitskouende 
verklarings is aan ŉ aantal risiko’s en onsekerhede blootgestel waarvan baie buite ons 
beheer is, en berus op ons huidige standpunte en verwagtings ten opsigte van 
toekomstige gebeure. Sulke verklarings word gewoonlik gekenmerk deur die gebruik 
van vooruitskouende terminologie soos ‘glo’, ‘verwag’, ‘kan’, ‘sal’, ‘sou kon’, ‘behoort’, 
‘beoog’, ‘reken’, ‘beplan’, ‘aanvaar’ of ‘antisipeer’, of verwante negatiewe of ander 
variasies of vergelykbare terminologie, of deur besprekings van strategie wat risiko’s 
en onsekerhede insluit. Hierdie vooruitskouende verklarings en ander verklarings in 
hierdie verslag oor sake wat nie historiese feite is nie, sluit voorspellings in. Geen 
versekering kan gegee word dat sulke toekomstige resultate behaal sal word nie. 
Werklike gebeure of resultate kan wesenlik verskil as gevolg van risiko’s en 
onsekerhede wat in sulke vooruitskouende verklarings geïmpliseer word.

ŉ Aantal faktore kan ons toekomstige bedrywighede raak en veroorsaak dat resultate 
wesenlik verskil van dié wat in die vooruitskouende verklarings te kenne gegee is, 

Die inligting in hierdie bondige aankondiging is verkry uit die geouditeerde finansiële 
jaarstate en geïntegreerde jaarverslag wat op SENS gepubliseer is, maar die bondige 
aankondiging self is nie geouditeer nie.

insluitend (sonder beperking): (a) veranderings aan IFRS en gepaardgaande 
vertolkings, toepassings en praktyke soos hulle op vorige, huidige en toekomstige 
tydperke van toepassing is; (b) voortgesette en toekomstige verkrygings, veranderings 
in plaaslike en internasionale sake- en marktoestande soos wisselkoers- en 
rentekoersbewegings; (c) veranderings in plaaslike en internasionale regulatoriese 
en wetlike omgewings; (d) veranderings in plaaslike en internasionale bedryfs-, 
maatskaplike, ekonomiese en politieke toestande; (e) arbeidsonrus en nywerheidsoptrede; 
en (f) die uitwerking van beide huidige en toekomstige litigasie. Die vooruitskouende 
verklarings in hierdie verslag is slegs van toepassing soos op die datum van die verslag. 
Ons is geensins onder verpligting nie (en ontken uitdruklik enige sodanige verpligting) om 
vooruitskouende verklarings by te werk of te wysig om gebeure of omstandighede ná die 
datum van hierdie verslag, of die voorkoms van onvoorsiene gebeure, te weerspieël. 
Ons kan geen gerusstelling verskaf dat vooruitskouende verklarings korrek sal blyk nie 
en beleggers word gemaan om nie te veel op enige vooruitskouende verklarings staat 
te maak nie.

Verdere inligting
Hierdie bondige aankondiging is die direkteure se verantwoordelikheid en is slegs ŉ 
opsomming van die inligting in die volledige gekonsolideerde finansiële jaarstate en 
geïntegreerde jaarverslag. Hierdie verslae is op 23 Junie 2025 op SENS vrygestel en is op 
die maatskappy se webwerf beskikbaar by www.naspers.com, en kan ook gelees word by 
die JSE-skakel, https://senspdf.jse.co.za/documents/2025/jse/isse/NPN/YE25.pdf. Afskrifte 
van die volledige gekonsolideerde finansiële jaarstate kan ook gedurende kantoorure 
sonder enige koste by die maatskappy se geregistreerde kantoor aangevra word. Die 
volledige gekonsolideerde finansiële jaarstate vir die jaar geëindig 31 Maart 2025 is deur 
ons onafhanklike ouditeur Deloitte & Touche geoudit. Hul ongekwalifiseerde verslag is by 
die volledige gekonsolideerde finansiële jaarstate aangeheg en is beskikbaar by  
www.naspers.com. Enige beleggingsbesluit moet geneem word op grond van die volledige 
gekonsolideerde verslag wat op SENS en op die maatskappy se webwerf gepubliseer is. 

Aankondiging 
van jaarresultate 
vir die jaar geëindig 31 Maart 2025

Deur KI-eerste-tegnologie verbeter ons die alledaagse lewe vir miljarde mense

Algehele bedrywighede

www.naspers.com

 1 532 

 3 067 

Verdienste per N gewone 
aandeel (VS -sent)

2024 2025

Wesensverdienste 
vir die jaar (VS$m)

1 414

2 595

2024 2025

1 121

1 819

Kernwesensverdienste per 
N gewone aandeel (VS-sent)

2024 2025

Wesensverdienste per N 
gewone aandeel (VS-sent)

759

1 518

2024 2025

Kernwesensverdienste 
vir die jaar (VS$m)

2 088

3 110

2024 2025

KI het ŉ onmisbare instrument vir ons 
platforms geword.
In hierdie snel ontwikkelende landskap is die aanvaarding van KI nie meer net ŉ opsie 
nie. Maatskappye wat KI benut, versterk hul relevansie vir verbruikers, verbeter 
verpersoonliking en dryf ongekende groei. 

Kunsmatige intelligensie maak reeds ons 
markbedrywighede aansienlik meer doeltreffend.

By Naspers is ons daartoe verbind om hierdie KI-gedrewe transformasie te lei. Deur die 
Prosus Ventures-span belê die groep in nuwe tegnologiegroeigeleenthede binne KI wat 
die groep se bestaande ekosisteem of potensiële nuwe groeigeleenthede ondersteun. 

Naspers se KI-strategie het duidelike pilare:

Verhoog 
produktiwiteit

Almal by Naspers moet meer produktief 
werk deur van KI gebruik te maak

Innoveer 
vinniger

Elke groepmaatskappy moet  
die leier word in KI en innovasie

Belê in  
KI-eerste

Bou ŉ beleggingsportefeulje wat radikale 
innovasie versnel

Skep ŉ 
ekosisteem

Benut data, kennis-insigte, KI en klante om 
volledige Naspers-ekosisteme te versnel

Strategiese verkrygings
FJ25 was ŉ aktiewe tydperk in ons beleggingsportefeulje – ons het VS$7mjd belê of 
toegeken om ons ekosisteme se groei, winsgewendheid en waarde te ondersteun. In 
ooreenstemming met hierdie strewe, het ons twee groot verkrygings in FJ25 aangekondig, 
wat albei uit beskikbare kontantbronne befonds is.

Despegar

Ons het die vooraanstaande Latyns-Amerikaanse aanlyn reisagentskap Despegar teen ŉ 
bedrag van VS$1.7mjd verkry. Dit is ŉ oortuigende toevoeging tot ons streek-ekosisteem, 
wat ná die transaksie sal uitbrei om meer as 100 miljoen klante in plaaslike e-handel-, 
reis- en finteg-sektore te bedien.

Dit is ŉ duidelike bewys van ons strategie om waarde te skep deur ŉ hoë gehalte 
ekosisteem van aanvullende besighede op te bou. Despegar is ŉ hoogs winsgewende 
maatskappy met ŉ aantreklike markposisie en ŉ ervare bestuurspan – dus ŉ 
vanselfsprekende toevoeging tot ons teenwoordigheid in Latyns-Amerika. Ons sal Despegar 
se groei versnel deur die uitgebreide klant-interaksiepunte binne ons portefeulje tesame 
met ons operasionele kundigheid en gevorderde KI-vermoëns ten beste te benut. Die 
transaksie is in Mei 2025 afgehandel nadat alle voorwaardes nagekom is.

Just Eat Takeaway.com

In Februarie 2025 het ons aangekondig dat ons ŉ ooreenkoms bereik het om 
Just Eat Takeaway.com teen ŉ bedrag van €4.1mjd (VS$4.6mjd of ongeveer R79mjd), 
te bekom, wat ons grootste belegging tot dusver is. Dit gee Prosus ŉ unieke geleentheid 
om ŉ KI-eerste Europese tegnologiekampioen te word. Hierdie is in ooreenstemming met 
die EU se strewe om digitale vermoëns in die streek te versnel. Ons het volle vertroue in 
ons vermoë om ŉ Europese kosafleweringsreus op te bou, met inagneming van laer 
penetrasievlakke vir hierdie dienste en Just Eat Takeaway.com se sterk grondslag, met 
leidende posisies in verskeie markte.

Met ons belegging, tegnologie en uitgebreide kundigheid sal Just Eat Takeaway.com goed 
geposisioneer wees om sy handelsmerke en werksaamhede te versterk, sy KI-vermoëns uit 
te brei, en groei ver bo sy bestaande potensiaal te verhoog. Just Eat Takeaway.com is tans 
bedrywig in 17 internasionale markte, en bring ongeveer 61 miljoen klante met meer as 
356 000 plaaslike vennote in aanraking.

Soos aan aandeelhouers gekommunikeer is, het die aanbod in Mei 2025 begin en is dit 
aan gebruiklike voorwaardes onderhewig, insluitend regulatoriese goedkeurings. 

Bemagtiging van Suid-Afrika se digitale 
toekoms: doelgerigte innovasie, skep 
van vertroue, en bevordering van 
inklusiewe groei.
In FJ25 was ons steeds daarop toegespits om tot ŉ beter Suid-Afrika by te dra. 

Dit is ons strewe om waarde te skep deur ŉ hoë gehalte ekosisteem van aanvullende 
besighede op te bou, wat uitsonderlike produkte en dienste aan ons kliënte lewer. Ons 
ondersteun die regering se prioriteite ten opsigte van inklusiewe ekonomiese groei en om 
ŉ meer gelyke gemeenskap te skep. 

Kunsmatige intelligensie (KI) is vir ons as ŉ internasionale tegnologie- en e-handelsbesigheid 
van wesenlike belang. Naspers is tans op ŉ reis om te verseker dat ons ŉ KI-eerste-
maatskappy is, met innovasie as die grondslag vir alle fasette van ons besigheid om 
werksaamhede uit te brei en die kliëntervaring te verbeter, mense te bemagtig en 
gemeenskappe te verryk, terwyl die daaglikse lewe van miljarde mense verbeter word. 

Die digitaleplatform-sektor het die potensiaal om die Suid-Afrikaanse ekonomie teen 2035 
ŉ inspuiting van R91.4mjd te gee. Om hierdie potensiaal ten volle te verwesenlik en groei 
te stimuleer, moet Suid-Afrika prioriteit gee aan die versnelling van digitalisering in die 
ekonomie deur gesamentlike optrede deur besigheid, die regering, die burgerlike 
gemeenskap en ander digitaleplatform-ekosisteemspelers.

R91.4mjd
teen 2035

Voortgesette bedrywighede 

Omset

VS$7 181m
(FJ24: VS$6 431m)

Bedryfswins/
(-verlies)

VS$124m
(FJ24: -VS$562m)

Verdienste per N 
gewone aandeel

3 099 VS-sent
(FJ24: 1 595 VS-sent)

Aangepaste 
verdienste voor rente 
en belasting (aEBIT)

VS$130m
(FJ24: -VS$154m)

Kernwesens-
verdienste per N 
gewone aandeel

1 830 VS-sent
(FJ24: 1 148 VS-sent)

Wesensverdienste per  
N gewone aandeel

1 529 VS-sent
(FJ24: 792 VS-sent)

Kernwesens-
verdienste vir 
die jaar

VS$3 128m
(FJ24: VS$2 139m)

Prosus-direksie se 
dividendaanbeveling 
per gewone aandeel N

20 euro-sent
(FJ24: 10 euro-sent)

100% -verhoging

‘n Dividend sal aan Naspers N gewone en A gewone 
aandeelhouers uitgekeer word sodra die vereiste 
goedkeuring deur Prosus-aandeelhouers plaasvind. 
Die dividend sal betaal word uit die bedrag wat Naspers 
van Prosus ontvang, in ooreenstemming met die regte 
verbonde aan die aandele. Meer besonderhede 
rakende die verspreiding sal later gepubliseer word.

Kontant voorhande (insluitend 
korttermynbeleggings)

VS$19 186m
(FJ24: VS$16 062m)

Vrye kontantvloei 

VS$968m
(FJ24: VS$375m)


